
 Cafwyd trosolwg o’r gwaith sy’n cael ei wneud ar hyn o bryd gan Grŵp yn 

Erbyn Caethwasiaeth Fodern Gogledd Cymru, a gyflwynwyd gan y 

Cadeirydd, Annwen Morgan o Gyngor Môn.  Cafwyd trafodaethau ynglŷn â 

llwybrau atgyfeirio, codi ymwybyddiaeth, hyfforddiant a’r cysylltiadau rhwng y 

Grŵp a’r Byrddau Diogelu Rhanbarthol. Mae’r grŵp wedi datblygu ac mae 

bellach yn fwy strategol ac yn sicrhau gwell dealltwriaeth o gyfrifoldeb pob 

partner yn y maes pwysig hwn. 
 

 Mae’r gwaith a wnaethpwyd ar ran y Bwrdd mewn ymateb i HASCAS ac 

Adroddiad Ockenden i Tawelfan bellach wedi’i gwblhau a chafwyd y 

wybodaeth ddiweddaraf gan BIPBC ynglŷn â chynnydd o ran yr argymhellion 

yn yr adroddiadau hyn.  
 

 Cafwyd adborth o’r gweithgareddau a digwyddiadau a gynhaliwyd yn ystod yr 

Wythnos Ddiogelu Genedlaethol.   Roedd llawer yn bresennol yn y 

Gynhadledd Camfanteisio ac roedd sylwadau’r mynychwyr yn dangos ei bod 

wedi cael croeso mawr a’i bod wedi procio’r meddwl. Bu llawer yn bresennol 

mewn gweithdai amrywiol hefyd gan gynnwys gweithdy themâu allweddol 

Adolygiadau Ymarfer Plant/Oedolion gyda chyflwyniadau gan Michael 

Preston Shoot, Eleri Lloyd Burns a Ruth Ingham – unwaith eto cafwyd 

adborth cadarnhaol. 
 

 Yn y gynhadledd fe lansiwyd Fideo Diogelu Bwrdd Diogelu Gogledd Cymru 

(BDGC) – Gweld Rhywbeth, Dweud Rhywbeth.  Gellir gwylio'r fideo ar wefan 

BDGC ac mae ar gael i'w lawrlwytho. 
 

 Yn dilyn cyflwyniad Dadansoddiad o Anghenion Hyfforddi Gogledd Cymru yn 

y cyfarfod diwethaf, derbyniwyd diweddariad ynglŷn â’r cynnig i ddatblygu 

fframwaith dysgu a datblygu ar draws asiantaethau. 

 



 


